Na osnovu člana 70. Zakona o organizaciji organa uprave u Federaciji BiH («Sl. novine  F BiH» broj: 35/05), člana 106.  Zakona o dopunskim pravima branilaca i članova njihovih porodica u Bosansko-podrinjskom kantonu Goražde («Sl. novine BPK Goražde» broj: 9/13, 11/14 i 15/19) i člana 3. Pravilnika o uslovima, načinu i kriterijima za utvrđivanje prava na besplatne obavezne udžbenike za redovno školovanje („Službene novine BPK Goražde“ broj: 4/20), Ministar za boračka pitanja Bosansko-podrinjskog kantona Goražde raspisuje:

J A V N I   P O Z I V

za odobravanje  novčane pomoći na ime nabavke udžbenika  

učenicima  srednjih škola čiji roditelji imaju status pripadnika boračke populacije 

na prostoru Bosansko – podrinjskog kantona Goražde 

za budžetsku 2020. godinu

Član 1.

Predmet Javnog poziva je dodjela finansijskih sredstava na ime pomoći za nabavku udžbenika učenicima srednjih škola čiji roditelji imaju status pripadnika boračke populacije na prostoru Bosansko-podrinjskog kantona Goražde, planiranih na budžetskom kodu Ministarstva za boračka pitanja  Bosansko-podrinjskog kantona Goražde 614200 - «Tekući transferi pojedincima» (BOR - 005) («Sl. novine BPK Goražde» broj: 7/20).

Član 2.

Pravo na novčanu pomoć za nabavku udžbenika učenicima srednjih škola  mogu ostvariti djeca demobilisanih boraca, ratnih vojnih invalida, članova  porodica šehida i poginulih boraca  pod uslovom da imaju stalno prebivalište i boravište na području Kantona ili da su ostvarili povratak u Republiku Srpsku u općinama: Foča, Čajniče, Rudo, Višegrad, Ustiprača i Rogatica, s tim da su na dan potpisivanja «Općeg okvirnog sporazuma za mir u BiH» (14.12.1995.g.), imala boravište na području BPK Goražde.

Novčana pomoć za nabavku udžbenika, u maksimalnom iznosu od 167, 04 KM, odnosno 18% prosječne neto plaće isplaćene u Federaciji u predhodnoj godini prema podatcima Zavoda za statistiku FBiH,   može se  odobravati nezaposlenim borcima - braniteljima Bosne i Hercegovine čije je porodično domaćinstvo bez ikakvih primanja, odnosno koji se nalaze u stanju socijalne potrebe, pod uslovom da se rješavanje ovih potreba ne može ostvariti kroz druge programe i projekte Ministarstva vezane za pružanje pomoći borcima -braniteljima Bosne i Hercegovine.

Novčana pomoć, u maksimalnom iznosu  za nabavku udžbenika u visini iz predhodnog stava  može se dodijeliti i zaposlenim članovima porodica šehida - poginulih boraca, RVI, porodicama umrlih RVI i demobilisanih boraca i demobilisanim borcima težeg imovnog stanja, ako ukupna novčana primanja podnosioca zahtjeva, uključujući primanja po osnovu  socijalne i boračko-invalidske zaštite ne prelaze iznos od 464,00 KM ili 50% prosječne netto plaće isplaćene u Federaciji BiH u predhodnoj godini.

Član 3.

Opći uslov za ostvarivanje prava za dodjelu sredstava su da podnosilac  zahtjeva posjeduje dokaz da učenik, redovno pohađa srednju školu i da prvi put upisuje odgovarajući razred .

Član 4.

Posebni kriteriji za ostvarivanje prava za dodjelu sredstava su:

1.Borački status;

2.Socijalni položaj podnosioca zahtjeva (ukupna novčana primanja podnosioca zahtjeva uključujući i primanja po osnovu socijalne i boračko - invalidske zaštite  ne prelaze iznos od 464,00 KM, odnosno 50% prosječne netto plaće isplaćene u Federaciji BiH u predhodnoj godini).

3.Veći broj članova porodičnog domaćinstva;

Član 5.

Obavezne isprave - dokumenta koja dostavljaju svi podnosioci zahtjeva  (roditelj, staratelj) za dodjelu sredstava su:

1.Zahtjev sa tačnom adresom, jedinstvenim matičnim brojem građana i brojem kontakt telefona na jedinstvenom obrascu;

2.Dokaz o pripadništvu boračkoj populaciji, za roditelje odnosno staratelje;

3.Kućna lista;

- Dokaz o prebivalištu za roditelje/staratelje i punoljetne podnosioce zahtjeva (Izvod-potvrda CIPS) 

4.Uvjerenje Službe za  zapošljavanje za nezaposlene podnosioce zahtjeva  da se ne nalaze na Evidenciji;

5.Dokazi o ukupnim mjesečnim primanjima podnosioca zahtjeva po osnovu:

a.radnog odnosa (potvrda preduzeća)

b.penzije (ček od penzije)

c.boračko - invalidske zaštite (potvrda opštinskog organa)
6.Dokaz da učenik za kojeg se traže sredstva za nabavku udžbenika po prvi put upisuje razred u 
    redovnom školovanju  (potvrda od obrazovne ustanove);
7.Potvrdu Škole o povratu udžbenika iz prethodne godine (za učenike koji su ovo pravo ostvarili u                                                                                         
    školskoj 2019.-2020.godini).

NAPOMENA: Dokaze – potvrde iz tačke 6. i 7. predhodnog stava Ministarstvo za boračka pitanja će obezbjediti službenim putem za sve podnosioce zahtjeva.  


                                            Član 6.

Lica koja ostvare pravo na dodjelu novčane pomoći na ime nabavke udžbenika u 2020.godini po ovom Javnom pozivu će  po okončanju školske 2020/21 godine, u ispravnom stanju izvršiti povrat  nabavljenih udžbenika školama u kojim pohađaju nastavu s ciljem ustupanja istih narednim generacijama.  
Podnosioci zahtjeva za dodjelu novčanih sredstava na ime predmetne pomoći u 2020/2021.godini koji su ostvarili pravo na dodjelu novčane pomoći po istom osnovu za 2019/2020.godini, a ne izvrše u otvorenom roku (do dana zatvaranja ovog Javnog oglasa) povrat udžbenika iz predhodne godine, bez obzira da li ispunjavaju uslove definisane ovim Javnim pozivom neće se razmatrati, odnosno njihovi zahtjevi će se odbaciti.  

NAPOMENA:

Roditelji - staratelji učenika koji imaju pravo na dodjelu  novčane pomoći za nabavku udžbenika, podnose zahtjev za ostvarivanje ovog prava Ministarstvu za boračka pitanja Bosansko – podrinjskog kantona Goražde.  

Zahtjev se podnosi na propisanom obrascu u kojem je navedena potrebna dokumentacija koju je podnosioc zahtjeva dužan priložiti.

Ovaj oglas je otvoren do 03.09.2020.godine.

Obrazac zahtjeva se može preuzeti u Ministarstvu za boračka pitanja i Prijavnici  Bosansko – podrinjskog kantona Goražde, ul. 1. Slavne višegradske brigade br. 2a.

Broj:11-11-1146/20
Goražde, 19.08.2020.g.

